
  Azərbaycan 
 

Azərbaycanda elan saytlarında yeni dələduzluq üsulları yaradılıb 

Azərbaycanda elan saytlarının vasitəsilə son vaxtlar yeni dələduzluq üsulu yayılıb. 

Belə ki, elan saytlarında satışa qoyulan əşyaları almaq üçün satan şəxsə xarici nömrələrdən 

mesajlar gəlir. Lakin bu dəfə dələduzlar belə hallarda çox istifadə olunan ənənəvi olaraq kart 

məlumatı istəmirlər. Onlar müştəridən məhsulu almaq üçün şəxsiyyət vəsiqənizi istəyir, əldə 

etdikdən sonra FIN kodunuz vasitəsilə bir-bir mobil bankların tətbiqlərində şifrə bərpa 

https://xeberler.az/new/details/azerbaycanda-elan-saytlarinda-yeni-deleduzluq-usullari-yayilib--28477.htm


əməliyyatları edib, müştərisi olduğunuz bankı tapırlar. Bundan sonra isə bank tətbiqi dələduzun 

əlinə keçir və dələduz hesablarınızın hamısına giriş edərək "card to card" əməliyyatlara başlayır. 

Mənbə: xeberler.az, 02 Avqust, 2022 

 

Azərbaycanın elektron informasiya ehtiyatlarına kiberhücumlar 
gözlənilir 

Xüsusi Rabitə və İnformasiya Təhlükəsizliyi Dövlət Xidmətinin Kompüter İnsidentlərinə Qarşı 
Mübarizə Mərkəzindən (XRİTDX) ölkəmizin elektron informasiya resurslarına qarşı genişmiqyaslı 
kiberhücumlar hazırlanması barədə məlumat verilib.  

XRİTDX dövlət və qeyri dövlət informasiya resursları inzibatçılarını, eləcə də fişinq tipli hücumlara 

qarşı vətəndaşlarımızı diqqətli və ayıq olmağa çağırır. 

Mənbə: xeberler.az, 05 Avqust, 2022 

 

Azərbaycanın bir sıra dövlət qurumu və banklarına kiberhücumlar 
olub  

XRİTDX tərəfindən verilən məlumata görə, bir sıra dövlət qurumları və banklar irimiqyaslı 
kiberhücumlara məruz qalıb. 

Bu  barədə ötən həftə Xüsusi Rabitə və İnformasiya Təhlükəsizliyi Dövlət Xidmətinin Kompüter 

İnsidentlərinə qarşı Mübarizə Mərkəzi (KİMM) Azərbaycanın elektron informasiya ehtiyatlarına 

qarşı genişmiqyaslı kiberhücumların gözlənildiyi barədə xəbərdarlıq yaymışdı. 

Mənbə: xeberler.az, 08 Avqust, 2022 

 

Azərbaycan internetin sürətinə görə geriləyib 

Bu ilin iyul ayında Azərbaycan mobil internetin sürətinə görə digər ölkələr arasında 2 pillə geriləyib 
və 31,21 MB/S sürətlə 60-cı pillədə qərarlaşıb. 

Məlumatda deyilir ki, ötən ay Azərbaycan sabit genişzolaqlı internetin orta sürətinə görə dünyada 

121-ci yerdə qərarlaşıb ki, bu da iyun ayı ilə müqayisədə 3 pillə geriləmədir.  

Mənbə: xeberler.az, 17 Avqust, 2022 

